
দিয়া যদি প্ৰাণ তৱ অযথা যুঁজত

—অকলে সমুখ হই অলেখৰ স'তে—

জীৱনৰ লক্ষ্য তৱ ৰাজ্য উদ্ধাৰৰ

পৰিব পুলিতে জঁয়।

গদা।—কি আছে উত্তৰ?

জীৱনৰ লক্ষ্য মোৰ স্বদেশ উদ্ধাৰ

নোৱাৰোঁ এৰিব, আছেমানে দেহে প্ৰাণ।

যি লক্ষ্য ধ্ৰুবতৰা এই জীৱনৰ,—

পতন উন্মুখী ৰাজ্য় ইন্দ্ৰ-বঙহৰ

উদ্ধাৰ সাধন,—কৰি তাক শঙ্কাযুত—

ডাৱৰমুখীয়া —নহব যুগুত সঁচা,

অযথা ৰণত ধৰি মৰসাহ কৰি।

পূৰ্ণ হোক বাঞ্ছা তৱ; কৰিম অকাৰ্য্য

পলৰীয়া হই আজি! কিন্তু, গদাপাণি

নাথাকে নিশ্চিন্তে বহি উদ্দেশ্য পাহৰি।

যাম মই ৰণ-বল সংগ্ৰহ কাৰণে।

জিনিম পাষণ্ড ৰজা, দিম সমুচিত

পাপৰ শোধন আহি; বঢ়ালে বিপদ,

শুপ্তসিংহ জগোৱাই নিজে। থাকাঁ প্ৰিয়া,

পোনা দুটি বুকুত শুৱাই। চিন্তা নাই।

মোৰ হস্তে, হব দেখা দুদিনৰ পাচে।

		 এই পৃষ্ঠাটো শেষবাৰৰ কাৰণে ৮ ডিচেম্বৰ ২০২০ তাৰিখে ০০:০৯ বজাত সলনি কৰা হৈছিল।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

